
“Muta fanasam a mamaxusan la xunus imi. Mi namkai 
sena Piran e mi taa namkai sega sait. La bina sina 
Tamaang a toxan a lifu xaves. Tamo pife tuuna, ne taa 
pife xuus nami o ne taxa falet xe pave xena faigotan 
a nobina xami, bo? Ne taa falet xena faigotan a 
nobina xami e ne 
taa ulaamaan 
xena xel 
nami 
talo 
mi taa 
fe 
taagul 
xuvul 
paga.”



Nenia na Jon, ne timi lana fatataganan si Yesus 
senaso taara waan faxuvul lana faisok sina. E 
taara tigina fatateak lapaana lagafan 

 

aava mu rabuna 
saat ri tavai 
netaara pana.



Nenia, ne fo kuusan a Lagasai Roxo sina Piran e ne
fo xuus famatavas a mu rabuna pana lagasai se 
Yesus. E voxo a mu matalava ri feng 

tapinau xe la 
xurunusa Paatmos.



E fataapus paaliu a Vovau Xaradak a xulau e ne xalum 
a ivin lava taxa waan la xunavata e Saxa malaan sena 
mataa taxa nai xuluna.



E mui ne langai a maana mo xapiak aava waan laa'ui la 
xunavata o waan lapia xuluna xavala o lapaana xavala 
o lana laman, a maana mo xapiak ri 
kuus malaan: “Naangusan e suaian 
e malangan e piranan, nari xapiak 
ri sina aava taxa nai xuluna ivin 
lava e sina Natuna Sipsip. E 
maana mo 
aanabe' ve, ri 
taa sire sang 
mon vulai, 
vulai.” 



E ne xalum a Bina Taap, na Jerusalem fa'ui aava Piran 
a lisan fasivimaane ti la xunavata. E a bina aapave a 
malaan sena tefin fa'ui aava famaus nane xa xena 
fafaamamaasaana mataa sina la yaan ina tamaian sire.
E ne langai a ling ti la ivin lava taxa kuus faagut: 
“Naboxo a 
bina ina 
taagulan sina 
Piran taxa waan 
la palou ina rabuna 
e nane taa taagul 
xuvul pari. Nari, ri 
taa rabuna sina e nane 
xa i taa waan la palou iri 
e i taa Piran siri.”



E a angelo naang a faxalitau pana raarum ina toyan 
aava matavas e roxo paaliu. A raarum aave a savat 
palau ti lana ivin sina Piran e a Natuna Sipsip.



E a ngaas e fulun re piau ta faisok pave senaso a 
malang ina Piran a lang fapaanaas a bina e a Natuna 
Sipsip ve a laam ina.



E piau ta mo lalosaat taa laak lana, piau paaliu. E ta 
mataa aava vil ta mo ina mangilan o ta vilaana ina 
bitan i taa pife laak lana. 
A mu rabuna aava isiri a 
xaleian lana Buuk Ina 
Toyan sina Natuna 
Sipsip, nari sang mon 
ri fexaxaas sena 
laak lana.



“Nane taa saf tapin a raarum ti la matari. E maatan e 
mamaxusan e taangiisan e maasaxan ri taa malit paaliu 
senaso a mu vilaana ti kavai ri taxapus naboxo.” 



A kuus fatutulan i taa pife savat fulaa. A ivin lava 
sina Piran e Natuna Sipsip taa waan lana bina aave e 
mu sisiak sire ri taa vil a faisok sire. Ri taa xalum 
fatak a nona Piran e i taa timin a isina la nonau iri 
saxa saxa.



E ne xalum a mu rabuna aava ri fo maat, a mu 
matalava e mu valagof, ri taxa tigina la nona ivin aave 
e a mu buuk ri waan talakas. A xasa buuk lava a waan 
talakas pave sait, ri xalie pana Buuk Ina Toyan. E a 
mu rabuna aava ri fo maat, ri tiisan 
pana so ta mo ri fo vile aava mu 
angelo fo xaleie lana mu 
buuk aave. Tamo a 
isina saxa mataa 
pife waan lana 
Buuk Ina Toyan, 
nane vaxa, i taa 
tapinan xe lana Uli.



A Vovau Xaradak e a tefin fa'ui ina tamaian, re kuus, 
“Filimaan!” E nari aava ri langai faroxo, nari sait ri 

kuus, “Filimaan!” Nase' ta mataa a ma'iu, nane 
fexaxaas sena filimaan xena siak xatam a raarum ina 
toyan. Nase' ta mataa a vubuk filimaan, a roxo move, 

i taa filimaan. 



60 60

Senaso, a Piran a vubuxan xasingit a 
mu rabuna xapiak la xavala e voxo 
nane turoxo pana maatan sina Lak 
Tomexaan Fatak sina talo nase' ta 

mataa aava i taa namkai sena, i 
         taa pife maat, taasaxa i 
            taa toxan a toyan 
                vulai, vulai.



Romans 3:23 
senaso a mu rabuna xapiak ri fo vil a saat e ri faasaal 

sena miridingan ina Piran.

Romans 6:23
 Senaso a mamareiai ina vilaana saat ve a maatan, 

taasaxa tatavaian sina Piran xe siri aava ri waan la 
xuvulaian xuvul pa Yesus Krais ve a toyan i taxa waan 

vulai xe vulai.
     

    Hebrews 9:27
A maana rabuna xapiak ri taa maat faasaxa mon e mui ri 

taa savat la matana Piran xena tiisaan nari.



Ephesians 2:8,9
 Senaso mi namkai, a Piran a pisingan nami pana 
xakaavangan xatam sina xena fakaxupaan nami. A pife 
savat sena faisok simi, piau, piau paaliu! A fakaaxupan 

aanabe' ve a tatavai xatam sina Piran.
 E senaso a Piran xa a tatavai pana fakaaxupan 

aanabe', pi ta mataa a fexaxaas sena ferawai falalava 
sena vilaana sina xa.

Romans 10:9,10
 A fepitaian simaam a malaan: layaan no kuus 

fasavat o “Yesus ve a Memai” e layaan mi namkai la xunus 
imi o a Piran a fatatoi fa'ulie ti la mamaat- lana yaan 

fatak aave a Piran i taa fakaxup nami.
 Senaso mi tigina fatak la matana Piran layaan mi 

namkai la xunus imi e mi fakaxupan layaan mi kuusan 
fasavate pana valami.



John 3:16,17
 “Senaso, a Piran a vubuxan xasingit a mu rabuna 

xapiak la xavala e voxo nane turoxo pana maatan sina Lak 
Tomexaan Fatak sina talo nase' ta mataa aava i taa 

namkai sena, i taa pife maat, taasaxa i taa toxan a toyan 
vulai, vulai.

A Piran pife feng a Lak Tomexaan sina xena lisan a 
fakasanaman xe sina mu rabuna xapiak, piau. Nane tavaie 

pana faisok xena fakaxupaana mu rabuna.

1 John 5:11-13
E a ferawaian tuuna a malaanabe': a Piran fo tavai 

netaara pana toyan vulai, vulai e a toyan naang taxa waan 
xuvul pa Natuna. A mataa aava namkai se Natuna, a 

toxan a toyan aave. A mataa aava vungut se Natuna, a 
piau ta toyan. A mo aanabe' ne fo xaleie xe simi aava mi 

namkai se Natuna Piran talo mi taa texaas o mi 
toxan a toyan vulai, vulai.



Jon 14; 2 Korin 5; Kuusan Fasavatan 4, 21, 22 

Storyline by: Edward D. Hughes
Illustrated by: M. Maillot

and Alastair Paterson
Adapted by: E. Frischbutter; Sarah S.

©2026 Bible for Children, Inc.
www.M1914.org       www.bibleforchildren.org

Kara NT (leu) © 2014, Wycliffe Bible Translators, Inc. 
All rights reserved. 

https://live.bible.is/bible/LEUTBL/MAT/1

https://live.bible.is/bible/LEUTBL/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19



